
Товчлол: Улсын онц чухал объектыг хамгаалж буй дотоодын цэргийн алба хаагчдын тэр дундаа харуулчин ахлагч бүрэлдэхүүний сургалтын, хөгжилд анхаарах нь тэдний үйл ажиллагааг идэвхжүүлэх, бүтээмжийг нэмэгдүүлэх нь мэргэшсэн чадварлаг, зөв хандлагатай алба хаагч бэлтгэх зэрэг олон талын ач холбогдолтой юм. 
Энэхүү өгүүлэлд Дотоодын цэргийн ахлагч бүрэлдэхүүнийг бэлтгэж буй сургалтын үйл ажиллагааны өнөөгийн байдал, давуу болон сул тал, гарч болох эрсдэл, гадаадын зарим оронд мэргэжлийн ахлагч бэлтгэж буй сургалтын хугацаа, түүнчлэн ахлагч бэлтгэх сургалтыг боловсронгуй болгох зарим асуудлыг талаар товч тусгасан болно.
Түлхүүр үг: Дотоодын цэрэг, харуулчин-мэргэжил, ахлагч бүрэлдэхүүн, сургалт, SWOT/TOWS матриц шинжилгээ .
Үндсэн хэсэг.  Хүн төрөлхтний түүхийн аль ч үед нийгэм, эдийн засгийн хөгжлийн хөшүүрэг нь хүний нөөц, түүний хөгжил байсаар ирсэн билээ. Монгол Улсын Дотоодын  цэргийн байгууллага нь тухайн цаг үеийхээ нийгэм эдийн засгийн хөгжилтэй шууд уялдан хөгжиж улсын онц чухал обьектыг хамгаалах, нийтийн хэв журам хамгаалах, олон нийтийн аюулгүй байдлыг хангах үүргээ биелүүлсээр ирсэн байдаг.  
Сүүлийн 30 гаруй жил манай улсын Дотоодын цэргийн анги, байгууллагын ахлагч бүрэлдэхүүний сургалт \мэргэжлийн сургалт\ нь тогтвортой бус, хүлээн зөвшөөрөгдсөн хөтөлбөр, төлөвлөгөөний дагуу явж ирсэн байна. 
Дотоод хэргийн их сургуулийн Ахлагчийн сургуульд Дотоодын цэргийн ахлагч бүрэлдэхүүнийг сургаж байгаа  сургалтын тогтолцооны өнөөгийн байдлыг авч үзвэл:




Дотоодын цэргийн ахлагч бүрэлдэхүүнийг 1993 оноос бүрэн дунд, түүнээс дээш боловсролтой иргэдийг сонгон шалгаруулж 30-45 хоногийн хугацаатайгаар ЦЕГ-ын Дотоодын цэргийн 805-р ангид, 2007 оноос Дотоодын цэргээр дамжуулан 1 жилээр, 2009 оноос Дотоодын цэргийн 805-р ангид 3 сараар  21 удаагийн төгсөлтөөр 827 харуулчин ахлагч бэлтгэж байгаад 2017 оноос цэргийн алба хаасан болон дээд боловсролтой иргэдийг сонгон шалгаруулж Дотоод хэргийн их сургуулийн Ахлагчийн сургуульд 3 сарын хугацаатайгаар сургаж, өдгөө 267 төгсөгчдөд чадамжийн гэрчилгээ, энгэрийн тэмдэг олгосон байна.





Дотоод хэргийн их сургуулийн Ахлагчийн сургууль нь Дотоодын цэргийн “Харуулчин” мэргэжлээр 3 сарын хугацаатай батлагдсан хөтөлбөр, төлөвлөгөөний дагуу мэргэжлийн сургалтыг зохион байгуулдаг. 
Сургалтын хугацаанд 596 орчим цагийн багтаамжтайгаар  “Дотоодын цэргийн алба үйл ажиллагааны эрх зүйн үндсийг судлах”, “Улсын онц чухал обьектын хамгаалалтын үйл ажиллагаанд суралцах”,  “Обьектын хамгаалалтын инженер техник, холбоо дохиолол, теле хяналтын хэрэгслийг ашиглах”, “Дотоодын цэргийн алба, үйл ажиллагааны үед хүний эрхийг хангах”, “ Албан хэрэг хөтлөлтийг судлах”, “Цэргийн нийтлэг дүрмүүдийг судлах”, “Гэмт хэрэг, зөрчлийн тухай ойлголт, урьдчилан сэргийлэх ажлыг судлах”, “ Бие хамгаалах бэлтгэлийг эзэмших”, “Цэргийн байр зүйн бэлтгэлийг эзэмших”, “Эмнэлэгийн анхан шатны тусламж үзүүлэх”, “Алба хаагчийн ёс зүй , сэтгэл зүй ур чадварыг эзэмших”, “Дотоодын цэрэг гэмт хэрэг, нийтийн хэв журам сахиулах, олон нийтийн аюулгүй байдлыг хангахад оролцох”,  “Онцгой нөхцөл байдал үүссэн үеийн арга ажиллагаанд суралцах”,  “Обьектыг түр хугацаагаар хамгаалах, зорчигч ачаа тээшийг тээврийн замд харгалзан хүргэх ажиллагаанд суралцах”, “Албаны тусгай хэрэгсэл хэрэглэх”, “Албаны галт зэвсэг хэрэглэх”,  “Алба хаагчийн ёс зүй, харилцааны ур чадвар, сэтгэл зүйг судлах”, “Амьд үлдэх ур чадвар эзэмших ” зэрэг 18 төрлийн хичээлийг үзэж судалдаг
 байна. 

Түүнчлэн Дотоодын цэргийн мэргэжлийн сургалтын хөтөлбөр, төлөвлөгөөнд тусгуулах саналыг жил бүр ЦЕГ, Дотоодын цэргийн штаб болон төгсөгчдөөс авч, суралцагчдын сахилга ёс зүй төлөвшил, хүний эрхийн мэдлэг, мэргэжлийн чадамжийг дээшлүүлэх сургалтыг хичээлийн хөтөлбөрт түлхүү оруулах талаар санал солилцож, хамтран ажилладаг нь сургалтын чанарыг дээшлүүлэх чиглэлээр хийж ирсэн томоохон ажлуудын нэг билээ.. 
Дотоодын цэргийн мэргэжлийн сургалтын 30-35%-ийг онолын хичээл, дадлага, практикийн хичээл нь 65-70%-ийг эзэлдэг. Мөн танилцах дадлага, үйлдвэрлэлийн дадлага, хээрийн бэлтгэлд оролцуулж байна. 

Ахлагчийн сургуулиас сургалтын үйл ажиллагаа, чанарыг сайжруулах, захиалагч агентлаг байгууллагатай харилцаа хамтын ажиллагааг өргөжүүлэх, ахлагч бүрэлдэхүүний тулгамдсан асуудлыг тодрхойлон шийдвэрлэх арга замыг нээн илрүүлэх зорилгоор жил бүр “Хууль сахиулах байгууллагын үйл ажиллагаанд ахлагч бүрэлдэхүүний оролцоо, тулгамдсан асуудал” сэдэвт эрдэм шинжилгээний бага хурлыг уламжлал болгон зохион байгуулж, хурлаас гарсан зөвлөмжийг зохих байгууллагын удирдлагад /ЦЕГ, ДЦШ, ШШГЕГ, ОБЕГ, ХХЕГ г,м/ хүргүүлж байгаа нь ахлагч бүрэлдэхүүнийг дэмжих, хөгжүүлэх бодит ажил болжээ. 

АНУ-ын  Калифорнийн  их сургуулийн  профессор  Блаугийн  тодорхойлсноор  шинэ үеийн цагдаа, дотоодын цэргийн байгууллага нь өөрийн үйл ажиллагааг зохицуулах хууль тогтоомжтой, үйл ажиллагаа нь олон нийтэд чиглэсэн, мэргэшсэн, тусгай чиг үүрэг гүйцэтгэдэг байх гэж тодорхойлоод хамгийн гол шинж нь мэргэжлийн болон мэргэшсэн байх явдал гэж тус тус дүгнэжээ.

АНУ, ХБНГУ, БНСУ, Турк улсын Дотоодын цэргийн мэргэжлийн, давтан сургалтын дундаж хугацаа 2 - 3 жилийн хугацаатайгаар коллежи, их сургуулийн түвшинд шаталсан байдалтайгаар сургалтуудаа явуулж байна. 
ХБНГУ-ын Бавари мужийн “Нийтийн захиргаа, хууль сахиулах дээд сургууль”-ийн Дотоодын цэргийн мэргэжлийн сургалтын хөтөлбөр нь 2.5 жилийн хугацаатайгаар “Дотоодын цэргийг”
 бэлтгэж байна. Уг сургуульд элсэн суралцах иргэн нь Герман улсын бүрэн дунд боловсролтой, эрүүл мэндийн хувьд зохих шалгуурыг хангасан иргэн байхыг шаарддаг байна. 


Үүнээс харахад зарим улс орны Дотоодын цэргийн мэргэжлийн ахлагч бэлтгэх сургалтын тогтолцоонд мэргэжлийн, давтан сургалтын эзлэх байр суурь нэгдүгээрт эрэмблэгдэж сургалтын төлөвлөгөөний үлэмж хэсэг нь чиглэгдсэн байна. Тухайн улсын онцлогоос хамааран “Дотоодын цэргийн” мэргэжлийн, давтан сургалт нь хэд хэдэн үе шатыг багтаасан иж бүрэн, тасралтгүй шинжтэй явагддаг байна. 

Манай улсын хувьд Дотоодын цэргийн алба хаагчид түүний дотор ахлагч бүрэлдэхүүний албан үүргээ гүйцэтгэх мэдлэг, чадварын түвшин, ёс зүй, харилцааны соёл, Улсын онц чухал обьектыг хамгаалах, өөрийн болон бусдын амь нас, эрүүл мэндийг хамгаалах чадвар харьцангуй сул байгааг “Цагдаагийн байгууллагын хэрэглэгчийн үнэлгээний судалгаа”
, “Хүний эрхийн тайлан”
-д тус тус дурьдаад сонгон шалгаруулалт болон сургалтад анхаарал хандуулахыг зөвлөсөн байна. 

Дотоодын цэргийн “Харуулчин”  мэргэжлийн сургалтын 
SWOT/TOWS матриц шинжилгээ
Дотоодын цэргийн “Харуулчин” мэргэжлийн сургалтын үйл ажиллагааны үр дүнг ДХИС-ийн харьяа Ахлагчийн сургууль, ЦЕГ-ын “Цагдаа, Дотоодын цэргийн сургалын нэгдсэн төв”-ийн сургалтын үйл ажиллагаанд үндэслэн  дүн шинжилгээ хийж, дотоод орчинд давуу болон сул талыг, харин сургуулийн гадаад орчин буюу боловсролын макро түвшинд боломж, эрсдлийг тооцож SWOT шинжилгээг хийв. Цаашдын стратегийг тодорхойлох зорилгоор SWOT/TOWS шинжилгээний матрицийг боловсруулан хүснэгтэд харуулав. 
SWOT/TOWS шинжилгээний дүн

	           
	Давуу тал (S)
	Сул тал (W)

	
	- Төрийн санхүүжилтээр төсөв, үйл ажиллагааны зардал, барилга байгууламжийг сайжруулах боломжтой.

- ДХИС-ийн Ахлагчийн сургууль нь стандарт шаардлага хангасан барилга байгууламжтай MNS 6541:2015 стандартад нийцсэн.

-ДХИС-ийн Ахлагчийн сургууль нь Дотоодын цэргийн “Харуулчин” мэргэжлийн хөтөлбөрийг дотоод чанарын баталгаажуулалт хийж бүсийн арга зүйн төвөөр батлуулсан.

- Мэдээлэл технологийн орчин үеийн техник, программ хангамжуудыг үйл ажиллагаандаа нэвтрүүлсэн, сүлжээний хамгаалалтын галт хана төхөөрөмжийг лицензтэйгээр ашиглаж байна.

- Сонсогч, суралцагчдад шаардлагатай мэдээ мэдээлэл, гарын авлага, сурах бичгийг биет болон цахим хэлбэрээр судлах боломж бүрдсэн. 

- Мэдээлэл технологийн орчин үеийн техник, программ хангамжуудыг түшиглэн цахим сургалт явуулах боломжтой. 

- ДХИС-ийн 2016-2025 оны хөгжлийн стратеги хөтөлбөрт 3.1, 3.2-т сургуулийн барилга байгууламжийг хөгжүүлэх стратегийг тодорхойлсон.
	- Сургалтын хугацаа хэт богино, олон хичээл шахуу цагаар хичээллэдэг

-Танилцах болон үйлдвэрлэлийн дадлагын хугацаа богино, сургагч ахлагч нараар дадлагажуулагч багш томилдоггүй

-ДХИС-ийн харьяа Ахлагчийн сургууль, ЦЕГ-ын “Цагдаа, Дотоодын цэргийн сургалтын нэгдсэн төв” нь бие даан төсвийг захиран зарцуулах эрхгүй, нэмэлт орлого олох боломж хомс.

- Компьютер, техник, тоног төхөөрөмж хуучирсан, сургалтын нэгдсэн систем, програм хангамжийн хүртээмж муу, боловсон хүчин дутмаг 


	Боломж (O)
	Давуу тал ба боломж стратеги (SO)
	Сул тал ба боломж стратеги (WO)

	- Төрийн санхүүжилтээр төсөв, үйл ажиллагааны зардлыг нэмэгдүүлэх боломжтой.
- Төрийн санхүүжилтээр хичээлийн байр,  дасгал дадлагын барилга байгууламжийг шинээр барих боломжтой. 
- ЦЕГ-ын Мэдээлэл шуурхай удирдлагын төвтэй холбогдсон шилэн кабелиар бусад төрийн байгууллагуудтай холбогдох боломжтой.
	-ДХИС-ийн Ахлагчийн сургууль  нь материаллаг бааз, номын сан, санхүү, мэдээлэл технологийн давуу талууд нь ЦЕГ бусад захилагч байгуулллагын өсөн нэмэгдэх боловсон хүчний сургалтыг боловсон хүчнээр  бүрэн хангаж ажиллах боломжтой.

-Дотоодын цэргийн “Харуулчин” мэргэжлийн сургалтын бусад мэргэжлийн хөтөлбөрийг дотоод чанарын баталгаажуулалт хийж бүсийн арга зүйн төвөөр батлуулах боломжтой. Мэргэжлийн тоо, индексийг нэмэх боломжтой. 

- Мэдээлэл технологийн орчин үеийн техник, программ хангамжуудыг түшиглэн цахим сургалт явуулах боломжтой. 
	- Төрийн санхүүжилтээр хичээлийн байр,  дасгал дадлагын барилга байгууламжийг засварлах, шинээр барих боломжтой.

- Цар тахал болон бусад онцгой нөхцөл байдлын үед танхимын сургалтыг явуулах боломжгүй боловч захиалагч ЦЕГ, ДЦШ-тай хамтран цахимаар сургалтыг явуулах боломжтой. 



	Эрсдэл (T)
	Давуу тал ба эрсдэл стратеги (ST)
	Сул тал ба эрсдэл стратеги (WT)

	- Нийгэм, эдийн засгийн нөхцөл байдлаас шалтгаалж, төсвийн санхүүжилт буурах, тасалдал үүсэх

-Захиалагч байгууллагын эрэлт хэрэгцээ өссөнөөс шалтгаалан сургалт явуулах байр танхим хүрэлцэхгүй байх


	-Материаллаг баазын хувьд бэхжсэн ч захиалагч байгууллагын эрэлт хэрэгцээ өссөнөөс шалтгаалан сургалт явуулах байр танхим хүрэлцэхгүй байх.

-Цахим сургалтын материаллаг бааз, цахим хичээлийн фонд үүсгэсэн ч захиалагч байгууллагын хүсэлтээр сургалтыг цахимаар явуулах үед техник, технологийн хоцрогдсон байдал эрсдэл учруулах боломжой.
	- Сургалтын хугацаа богино байгаагаас шалтгаалан мэдлэг, чадвар сул алба хаагч төгсөж Дотоодын цэргийн анги  байгууллагад ажиллах, Сургалтад чиглэгдсэн ДЦ-ийн ном, сурах бичиг, гарын авлагууд бага учраас  улмаар хүний эрх, эрх чөлөө зөрчигдөх, алба хаагч болон иргэний эрүүл мэнд, амь насанд хохирол учрах,обьектын хэвийн үйл ажиллагаа алдагдах,үндэсний аюулгүй байдалд сөргөөр нөлөөлөх.

-Нийгэм, эдийн засгийн нөхцөл байдлаас шалтгаалж, төсвийн санхүүжилт буурах, тасалдал үүсэх  үед анги,  танхим, дадлага, дасгалын талбай, цахим хэрэгсэл, бусад сургалтын материаалаг баазыг засварлах, шинээр худалдан авах боломжгүй болох.


Дээрхи шинжилгээнээс үзвэл Дотоодын цэргийн ахлагч бэлтгэх сургалтын давуу талыг авч үзэхээс илүүтэй сул талыг нь анхааралдаа авч цаашид ажиллах нь зүйтэй гэж үзэж байна. Сургалтын сул талыг нь онцгойлон авч үзвэл:

· Сургалтын хугацаа хэт богино, олон хичээл шахуу цагаар хичээллэдэг;
· Танилцах болон үйлдвэрлэлийн дадлагын хугацаа богино, сургагч ахлагч нараар дадлагажуулагч багш томилдоггүй;
· ДХИС-ийн харьяа Ахлагчийн сургууль, ЦЕГ-ын “Цагдаа, Дотоодын цэргийн сургалтын нэгдсэн төв” нь бие даан төсвийг захиран зарцуулах эрхгүй, нэмэлт орлого олох боломж хомс;
· Компьютер, техник, тоног төхөөрөмж хуучирсан, сургалтын нэгдсэн систем, програм хангамжийн хүртээмж муу, боловсон хүчин дутмаг зэрэг нөхцөл байдал шинжилгээгээр илэрсэн байна.
Бид Дотоодын цэргийн мэргэшсэн ахлагч нарыг бэлтгэхийн тулд дээрхи сургалтын сул талуудыг арилгах арга хэмжээг нэг дор биш ч тодорхой үе шаттайгаар арилгах арга хэмжээг авч хэрэгжүүлбэл сургалтын чанар сайжирна гэж үзэж байна.
Дүгнэлт: Цаашид манай улс Дотоодын цэргийн   мэргэжлийн болон давтан сургалтыг УИХ-ын 2020 оны 52-р тогтоолоор батлагдсан “Алсын хараа-2050”
 урт хугацааны хөгжлийн хөтөлбөрт тусгасан “Олон улсын шаардлага хангасан дээд боловсролын сургалтын байгууллагын тоог нэмэгдүүлж, чанарыг дээшлүүлэн олон улсад эрэмбэлэгдсэн, хүлээн зөвшөөрөгдсөн хөтөлбөр бүхий үндэсний судалгааны их сургуультай болсон байна, боловсролын засаглал, удирдлагын тогтолцоог тодорхой болгож, тасралтгүй сайжрах хариуцлагын тогтолцоог бүрдүүлсэн байна”, “Монгол улсын дунд хугацааны хөгжлийн стратеги”-т “Монгол Улсын хөгжлийн тэргүүлэх чиглэлтэй уялдуулан дээд боловсролын салбар дундын сургалтын баазыг байгуулж, суралцагчдад ур чадварын дадлага, туршлага олгох”
, УИХ-ын 2015 оны 12-р тогтоолоор батлагдсан “Төрөөс боловсролын талаар баримтлах бодлого”-д “Боловсролын олон улсын хөгжлийн чиг хандлагад нийцүүлэн орон нутаг, үндэсний онцлогт суурилсан сургалтын тогтолцоог бий болгох”
,  2014 оны Засгийн газрын 79 дүгээр тогтоолоор батлагдсан “Цагдаагийн байгуулллагын хөгжлийн хөтөлбөр”-т заасан “эрүүл, чадварлаг хүний нөөц” бүрдүүлэх зорилго, зорилтуудтай тус тус уялдуулан олон улсын “Дотоодын цэргийн мэргэжлийн сургалт”-ын жишигт нийцүүлэх шаардлагатай байна. 
Түүнчлэн ХБНГУ, БНСУ, БНТУ, ОХУ, БНХАУ  зэрэг гадаадын зарим орны Дотоодын цэргийн мэргэжлийн ахлагч бэлтгэх сургалтын хөтөлбөр төлөвлөгөөнд иж бүрэн судалгаа хийж, манай орны онцлогт тохируулан боловсруулж сургалтын хугацааг 1 жилээс 2 жил хүртэл хугацаагаар явуулах нь зүйтэй гэж судлаачийн хувьд үзэж байна. 

Санал.  Хөгжингүй орны Дотоодын цэрэг, түүнтэй адилтгах сургалтын жишиг, “Цагдаа Дотоодын цэргийн анги  байгууллагын хэрэглэгчийн үнэлгээний судалгаа”, “Хүний эрхийн тайлан”,  SWOT/TOWS шинжилгээ зэргийг үндэслэн Дотоодын цэргийн мэргэжлийн сургалтыг сайжруулах дараах арга замыг санал болгож байна. 

1. Дотоодын цэргийн мэргэжлийн сургалтын нэгдсэн стандарттай болох шаардлагатай байна. 

2. ДХИС-ийн харьяа Ахлагчийн сургууль, ЦЕГ-ын “Цагдаа, Дотоодын цэргийн сургалын нэгдсэн төв”-ийн дэд бүтцийг сайжруулах 

3. Мультимедиа төвийн дэд бүтцийг сайжруулах, цахим хичээл хийх боломжийг нэмэгдүүлэх, цахим сургалтыг тогтмолжуулах саналтай байна.

